
БАЛА АСЫРАП 
АЛУ



Бала асырап алу — заңы акт. Ол 
баланың жəне оны тəрбиелеуге 
алған адамның арасындағы 
құқықтық қарым-қатыныстарды 
айқындайды. Негізінен, кəмелетке 
толмаған балаларға қатысты əрі 
солардың мүддесіне орай жүзеге 
асуға тиіс. 1998 жылғы 17 
желтоқсанда қабылданған ҚР-ның 
“Неке жəне отбасы туралы” 
заңында Бала асырап алудың 
тəртібі, оның құқықтық салдары, 
тиісті адамдардың заңи міндеттері 
мен жауапкершіліктері, т.б. егжей-
тегжейлі қарастырылған (12-
тарау). 



• Баланы тəрбиесіне алуға тілек 
білдірген адамның өтініші 
бойынша Бала асырап алу ісін сот 
қарап, азаматтық іс жүргізу 
заңдарында көзделген ережелер 
бойынша жүзеге асырады. Заң 
бойынша ҚР-ның азаматы болып 
саналатын балаларды, егер ел 
аумағында тəрбиелеу мүмкіндігі 
болмаса, шетелдік азаматтардың 
немесе республика 
территориясынан тыс жерде 
тұратын туыстарының асырап 
алуына рұқсат етілген. Бұл актіні 
кейін құпия ұстауға міндеттенген. 



• Бала асырап алудың құпиялығы - 
бала асырап алудың құпиялылығы 
заңмен корғалады. Бала асырап алу 
туралы шешім шығарған судьялар 
немесе бала асырап алуды 
мемлекеттік тіркеуді жүзеге асырған 
лауазымды адамдар, сондай-ақ бала 
асырап алу туралы өзгедей түрде 
хабардар болған адамдар бала 
асырап алудың құпиялылығын 
сақтауға міндетті. Бала асырап 
алудың құпиялылығын оны асырап 
алушылардың еркіне қарамай жария 
еткен адамдар заңда белгіленген 
тəртіппен жауапқа тартылады

ҚҰПИЯЛЫЛЫҒЫ



• Бала асырап алу туралы тұңғыш 
заң 1851 жылы АҚШ-тың 
Массачусетс штатында 
қабылданған. Бұл заң бойынша 
асырап алынған бала биологиялық 
балаға тиесілі құқықтарға ие 
болған. Судья бала асырап алушы 
ата-аналардың баланы 
тамақтандыра алу мүмкіндігін 
ғана емес, сондай-ақ оған білім 
беру мүмкіндігінің де бар-
жоқтығын анықтауға міндетті 
болатын.

ТАРИХЫ:



• Францияда баланы заңдық асырап алу 18-ғасырдың басында 
Наполеон кодексінде, ал Ресейде 1 Александрдің патшалық 
етуі кезінде пайда болған. Ресейлік заңда бала асырап алу 
мəселесі көптеген шектеулерге толы болды, сонымен бірге 
жоғары сословие өкілдеріне қатаң талаптар қоюымен 
ерекшеленеді. Əулетті ақсүйектердің бала асырап алуына тек 
император рұқсат беретін. Жеке ақсүйектерге, молдаларға, 
құрметті азаматтарға жəне көпестерге бала асырап алу рəсімі 
оңайлау болатын, бірақ олардың да бала асырап алуы 
Сенатпен бекітілетін. Тек шаруалар мен ұсақ мүдделі 
адамдарда бала асырап алу «отбасына қоса салу» арқылы 
жүргізілетін.



•  Халықаралық бала асырап алу 
тарихындағы ерекше рөлді əдебиет 
бойынша Нобель сыйлығының лауреаты 
Перл Бак иеленеді. Ол Қытайда 
пресветериан дінін таратушы американ 
отбасында өскен. Ол тұрмысқа шыққан 
ересек жасында екінші отаны болған 
АҚШ-қа оралады. 1949 жылы аралас 
нəсілді балаларды асырап алған Перл Бак 
дүние жүзіндегі тұңғыш халықаралық 
бала асырап алу жөніндегі Welcome House 
агенттігін құрған. Оның басты мақсаты 
азия нəсілді жəне қаны аралас жетімдерге 
қамқорлық жасау болды, өйткені ол кезде 
мұндай балаларды асырап алу 
американдықтар үшін жат болатын. Оның 
атындағы қор бүгінгі күні де жұмыс 
істейді. Бұл қор нəсіларалық бала асырап 
алуға маманданданған.



• 1955 жылы АҚШ Конгресі бір отбасының 
шетелдік бала асырап алулардың санына 
шектеу қойылуын жойған «Холттар заңын» 
қабылдады. Берта жəне Гарри Холттар 
Орегон штатының баптист-шаруалары. Ол 
кезде екеуінің жасы елуге келіп қалған еді 
жəне олардың туған алты баласы болған. 
Əкелері американ солдаттары болған корей 
жетімдері туралы деректі фильм екеуін 
толғандырғаны соншалықты, олар 
корейдің сегіз ұл-қыздарын асырап алуға 
шешім қабылдаған. Алайда, сол уақытта 
бұған рұқсат беретін ешқандай ашық 
мүмкіндік болмаған: федералдық заң 
АҚШ-тың азаматтарына шет елде дүниеге 
келген екі баланы ғана асырап алуға 
мүмкіндік беретін.



ШЕТЕЛ АЗАМАТТАРЫНЫҢ БАЛА 
АСЫРАП АЛУЫ.

• 2012 жылғы 17 қаңтарда күшіне енген 
"Неке (ерлі-зайыптылық) жəне отбасы 
туралы" ҚР Кодексімен шетелдік 
азаматтармен бала асырап алу үрдісі 
тұжырымдамалы түрде өзгертілді: Егер 
бұрынырақ шетелдік бала асырап 
алушылар тікелей асырап алатын болса, 
онда қазір асырап алу мəселелеріне тек 
заңды тұлғалар - агенттіктер, ҚР 
аумағындағы өздерінің филиалдары мен 
өкілдіктері арқылы жіберілетін болады.



ҚАЖЕТТІ ҚҰЖАТТАР
• 1.Өтініш;
• 2.Жеке басты куəландыратын құжаттың көшірмесі;
• 3.Тұрғын жайға меншік құқығын немесе тұрғын жайды 

пайдалану құқығын растайтын құжат (тұрғын үй 
жағдайларын тексеріп-қарау акті)

• 4.Жиынтық табыс мөлшері туралы анықтама;
• 5.Отбасының жағдайы туралы анықтама;
• 6.Денсаулық жағдайы туралы анықтама;
• 7.Сотталмағандығы туралы анықтама;
• 8.Баланы асырап алуға жақын туыстарының жазбаша 

келісімі», - делінген министрліктен келген хатта.


